Управниот одбор на Групацијата на сува градба, на првиот состанок (31.10.2007 година) расправаше околу изработка на македонски нормативи за работа во делот на сувата градба, како и да се дефинираат описните текстови со што ќе се поедностави работење на фирмите, но и на инвеститорите.  

Потребата од донесување на стандардизирани описни текстови за сува градба, е за правилна  изработка на тендрска документација и изведување на градежните работи, како и помош на фирмите при договарањето на работите.  

На состанокот се разгледаа предлог-описните текстови за сувата градба, потоа посебно предлог-технички описи за преградни ѕидови, спуштени тавани и ѕидни облоги.  

Бидеќи постои голем интерес за донесување и применување на овие нормативи од страна на фирмите кои работат во изведба на градежни работи, посебно во делот на сувата градба, заклучено е истите да се докомплетираат до крајот на месец ноември 2007 година, а потоа да се побара и дополнително мислење од стручната и научната јавност, а посебно од Министерството за транспорт и врски. 

Заради натамошно зголемување на членството во Групацијата на сува градба при Стопанската комора на Македонија, како и нејзина популаризација, беше заклучено да се анимираат фирмите за работењето на самата Групација и остварување на зацртаните цели, а тоа е пред се подигање на општите вредности и угледот на оваа област во градежништвото.  

